
NE EMER TE POPULLIT

P.nr.78/2023
GJYKATA THEMELORE NE MITROVICE - DEGA NE VUSHTRRI - Departamenti i
pérgjithshém-Divizioni Penal, gjyqgtari i vetém gjykues Naim Rekaliu, me zyrtaren ligjore Arta
Jusufi, né céshtjen penale kundér té pandehurit S.H nga fshati ..., Komuna Kling, pér shkak té
veprés penale Ngasja né gjendje té paafté apo té dehur nga neni 371 par. 1 té KPRK-sé, duke
vepruar sipas aktakuzés sé Prokurorisé Themelore né Mitrovicé - Departamentit té Pérgjithshém
PP.11.nr.2100/2022 té datés 06.03.2023, pas mbajtjes sé shqyrtimit fillestar té datés 06.03.2025,
né praniné e Prokurorit té Shtetit Valon Cérvadiku dhe té pandehurit S.H, né té njéjtén daté

shpalli, ndérsa me daté 10.03.2025 pérpiloi kété:

AKTGIJYKIM

| PANDEHURI: S.H, ngai ati R.., e éma Z..., mbiemri i vajzérisé L..., i lindur me datén ..., me
vendbanim né fshatin ..., komuna Kliné, i martuar, bujk, i gjendjes sé€ dobét ekonomike, me

numér personal ..., shqgiptar, shtetas i Republikés sé Kosovés.

SHPALLET FAJTOR

I. SEPSE: Me datén 13.10.2022 rreth orés 03:40, né rrugén nacionale Mitrovicé-Prishting, afér
autoservisit “...” né Vushtrri, 1 pandehuri ishte duke e drejtuar automjetin e tipit VW Golf, ngjyré
hiri, me targa té regjistrimit ..., ku si rezultat i pakujdesisé nén ndikimin e alkoolit 1.77 promilé,
e humbé kontrollin mbi automjet duke kaluar né shiritin e kundért té rrugés dhe me retrovizorin
(pasqyrén) e anés sé majté e godet automjetin B, té tipit VE Golf, ngjyré hiri, me targa té

regjistrimit ..., né retrovizorin (pasqyrén) e anés sé majté, proné e tani té démtuarit E.M, dhe pas

aksidentit i pandehuri nuk ndalon né vendin e ngjarjes, derisa ishte ndaluar nga policia né fshatin

Me kété ka kryer veprén penale Ngasja né gjendje té paafté apo té dehur nga neni 371 par.1té
KPRK-se ( Kodi Penal i Republikés sé Kosovés nr.06/L-074).

Andaj, gjykata konform dispozitave té neneve 4, 7, 17, 21, 38, 46, 47, 48, 49, 69 dhe 70 té
KPRK-s&, si dhe nenit 241, 242, dhe 364 té KPPK-sé, té akuzuarin,

EGIYKON

I. ME DENIM ME BURGIM né kohézgjatje prej dhjeté (10) muaj, i cili dénim nuk do té ekzekutohet

nése i pandehuri nuk kryen vepér tjetér penale né periudhén verifikuese prej njé (1) viti.

I1. Shpenzimet procedurale né lidhje me kété ¢éshtje bien né barré té gjykatés.

Arsyetim

Pjesa hyrése e aktgjykimit té arsyetuar

Prokuroria Themelore né Mitrovicé — Departamenti i Pérgjithshém ka ngritur aktakuzén
PP.11.nr.2100/2022 té datés 06.03.2023, kundér té pandehurit S.H nga fshati ..., Komuna Kliné,
pér shkak té veprés penale Ngasja né gjendje té paafté apo té dehur nga neni 371 par. 1 té KPRK-

Sé.

Gjykata ka caktuar dhe mbajtur seancén e shqyrtimit fillestar me daté 06.03.2025, né té cilén

seancé ka prezantuar Prokurori i Shtetit VValon Cérvadiku dhe i pandehuri S.H.

Pas leximit té aktakuzés, nga ana e Prokurorit té Shtetit, dhe pasi qé gjykata éshté bindur se i
pandehuri e ka kuptuar aktakuzén dhe veprén penale pér té cilén akuzohet, si dhe sqarimit té
benefiteve dhe pasojave té pranimit té fajésisé, té njéjtit i &shté ofruar mundésia qé té deklarohet
lidhur me fajésiné. | pandehuri S.H éshté deklaruar fajtor pér veprén penale gé i vihet né barrg,
dhe gjykatés i ka premtuar se né té ardhnmen mé nuk do té vozisé nén ndikimin e alkoolit dhe nuk

do té pérsérisé me vepra penale, si dhe gé nga kryerja e késaj vepre penale nuk ka kryer vepra

tjera penale, po ashtu gjykatés i ka propozuar gé té merr parasysh si rrethané lehtésuese pranimin
e fajésisé nga ana e tij, premtimin se nuk do té kryejé vepra penale dhe gjendjen e dobét

ekonomike, si dhe faktin se i njéjti &shté invalid i luftés.

Prokurori i shtetit lidhur me pranimin e fajésisé nga ana e té pandehurit ka deklaruar se pajtohet
me pranimin e fajésisé, pasi gé pranimi i fajésisé éshté i vullnetshém, pa presion, i bazuar né
provat materiale si né aktakuzé dhe éshté né pérputhje me nenin 242 té KPRK-sg, andaj gjykatés
I ka propozuar gé té pandehurin ta shpallé fajtor dhe ta dénojé sipas ligjit. Ka shtuar se sa i pérket
llojit dhe matjes sé lartésisé sé dénimit, gjykata té merr parasysh si rrethana lehtésuese pranimin
e fajésisé dhe premtimin se né té ardhmen nuk do té kryejé vepra penale, si dhe rrethanat

rénduese.

Gjykata duke vlerésuar pranimin e fajésisé nga ana e té pandehurit ka gjetur se, pranimi i fajésisé
ishte né pajtim me nenin 242 par. 2 t¢ KPPK-sé pasi gé&, i pandehuri e ka kuptuar natyrén dhe
pasojat e pranimit té fajésisé, se pranimi i fajésisé éshté béré vullnetarisht nga i pandehuri, se
pranimi i fajésisé mbéshtetet né faktet e ¢éshtjes gé pérmban aktakuza, se aktakuza nuk pérmban

ndonjé shkelje té garté ligjore ose gabime faktike.

Faktet e céshtjes né raport me provat qé pérmban aktakuza.

Gjykata ka konstatuar se pranimi i fajésisé éshté i mbéshtetur edhe né provat materiale té cilat
mbéshtesin aktakuzén dhe até: raporti policor, i datés 13.10.2022, kallézimi penal, i datés
13.10.2022, deklarata e té pandehurit S.H, i datés 14.10.2022, deklarata e té démtuarit E.M,
13.10.2022, ekzaminimi i pranisé sé alkoolit né gjak, i datés 13.10.2022, dhe shkresat e tjera té

léndés.

Gjetjet e gjykatés lidhur me llojin dhe lartésiné e dénimit.

Gjykata kur vendosi té shqgiptoj dénimin si né dispozitiv té kétij aktgjykimi u bazua né dispozitat

4,7,17,21, 38, 46, 47, 48, 49, 69 dhe 70 t&€ KPRK-sg, dhe até duke vlerésuar rrethanat lehtésues

dhe rénduese té ¢éshtjes.

Pér veprén penale pér té cilén éshté shpallur fajtor i pandehuri ligjvénési ka paraparé mundésiné
e shqiptimit té dénimit me gjobé ose me burgim deri né tre (3) vite, e né kété rast gjykata ndaj té
akuzuari vendosi gé té shgiptoj dénim me burgim né kohézgjatje prej dhjeté (10) muaj, i cili dénim
nuk do té ekzekutohet nése i pandehuri nuk kryen vepér tjetér penale né periudhén verifikuese prej njé
(2) viti.

Duke i analizuar faktet e ¢éshtjes, gjykata erdhi né pérfundim se né lidhje me té akuzuarin pér
rrethanat lehtésuese dhe rénduese té pércaktuara, e té€ pérmendura nga ana e Prokurorit té Shtetit,
té cilat ndikojné né llojin dhe lartésiné e dénimit ashtu qé si rrethana lehtésuese gjeti se i akuzuari
né shqyrtimin fillestar ka béré pranimin e fajésisé né ményreé té vullnetshme, po ashtu ka shfaqur
pendimin e tij, pér veprén e kryer dhe se nga kryerja e késaj vepre penale, i pandehuri mé nuk ka
ra ndesh me ligjin, ndérsa nga rrethanat rénduese gjykata né rastin konkret gjeti shkallén e
rrezikshmérisé gé paraget kjo vepér né raport me, dhe duke u nisur nga kéto rrethana dhe né
kuptim té nenit 38 dhe 46 t¢ KPRK-sé gjykata vendosi qé ndaj té akuzuari té shqiptoj dénimin si
né dispozitiv té kétij aktgjykimi.

Gjykata erdhi né pérfundim se dénimi i shqgiptuar éshté né pérputhje me peshén e veprés penale,
shkallén e pérgjegjésisé penale té tij, gjykata gjithashtu éshté e bindur se vendimi mbi dénim do
té shérbej pér arritjen e géllimit té€ dénimit né parandalimin e té akuzuarit nga kryerja e veprave
penale né té ardhmen, pasi gé veté géllim i dénimit me kusht éshté gé t& mos zbatohet dénimi
pér vepra té lehta penale, pasi gé gjykata ka vlerésuar se térhegja e vérejtjes me kércénimin e
dénimit, &shté e nevojshme dhe e mjaftueshme gé té ndalojé qé kryesi t€ mos kryejé vepér penale,
si dhe té bé&j rehabilitimin e tij, por ai duhet té ndikoj edhe si preventivé e pérgjithshme pér
personat tjeré qé t’i parandaloj nga kryerja e kétyre veprave penale dhe té shpreh gjykim shogéror
pér veprén penale, ngritjen e moralit dhe forcimin e detyrimit pér respektimin e ligjit, té gjitha

kéto té parapara me nenin 38 t& KPRK-sé.

Gjykata, shgiptimin e dénimit me kusht e ka béré né pérputhje me nenin 49 par. 1 té KPRK-sé,
né t€ cilin pércaktohet se “Dénimi me kusht mund t’i shqiptohet kryesit té veprés penale pér té
cilén me ligj éshté paraparé dénimi me burgim deri né pesé (5) vjet”, e qé sipas té lartcekurave,
vepra penale pér té cilén éshté shpallur fajtor i pandehuri, parasheh dénim me burgim deri né 3

vjet, qé si pérfundim lloji dhe lartésia e dénimit gé mund té shqiptohet pér kété vepér, hyn né

kuadér té veprave penale pér té cilat mund té shqgiptohet dénimi me kusht, ndérsa gjykata nuk ka

gjetur arsye qé té shqiptoj lloj tjetér té dénimit.

Gjykata vlerésoj edhe propozimi ne prokurorit té shtetit t& paraqitur si né aktakuzés, gé té

pandehurit t’i merret leja e vozitjes, mirépo gjykata ka gjetur t€ pabazuar kété propozim.

Gjykata rithekson kushtet ligjore se kur mund té shqgiptohet dénimi pér marrjen e lejes sé vozitjes,
té paraparé si né nenin 65 par. 2 t¢ KPRK-sé, ku pércaktohet se “Gjykata mund té shqiptojé
dénimin nga paragrafi 1. i kétij neni nése kryesi ka kryer vepér penale duke shkaktuar 1éndim té
réndé trupor apo vdekjen e personit ose nése gjykata konstaton se pjesémarrja e métejshme e
kryesit né trafikun publik &shté e rrezikshme pér siguriné e trafikut publik pér shkak té paaftésisé

sé tij pér drejtimin e sigurt té automjetit ”.

Pra, nga interpretimi i késaj dispozite, del se gjykata mund té shqiptoj dénimin pér marrjen e
lejes sé vozitjes, kur me veprén penale gé rrezikon siguriné e trafikut publik, i pandehuri me
veprén e tij penale ka shkaktuar pasojat e mé poshtme:

a). Ka shkaktuar Iéndim té réndé trupor,

b). Eshté shkaktuar vdekja e personit, ose

c). Nése gjykata konstaton se pjesémarrja e métejshme e kryesit né trafikun publik éshté e
rrezikshme pér siguriné e trafikut publik pér shkak té paaftésisé sé tij pér drejtimin e sigurt té

automjetit.

Duke analizuar kushtet e sipércituara, gjykata ka gjetur se nuk éshté plotésuar asnjéri nga kéto
kushte, ngase vepra penale pér té cilén i pandehuri éshté shpallur fajtor, nuk ka krijuar pasojén e
Iéndimit té réndé trupor apo vdekjen e personit té treté, si dhe prokurori i shtetit me asnjé prové

nuk ka argumentuar paaftésiné e té pandehurit pér drejtimin e sigurt té automjetit.

Vendimi mbi shpenzimet e procedurés penale gjykata e ka marré né bazé té nenit 452 par. 4 té
KPPK-sg, duke e liruar té pandehurin nga té gjitha shpenzimet e procedurés penale, pasi gé i
pandehuri éshté invalid i UCK-sé&, dhe me pagesén e kétyre shpenzimeve, do té rrezikohej

gjendja e tij materiale ose e personave g€ ai detyrohet t’i mbéshtesé materialisht.

Andaj, gjykata duke u bazuar né arsyet e lartshénuara ka vendosur si né dispozitiv té kétij

aktgjykimi.

GJYKATA THEMELORE NE MITROVICE — DEGA NE VUSHTRRI
Departamenti i Pérgjithshém — Divizioni Penal
P.nr.78/2023, daté 10.03.2025

Zyrtarja Ligjore Gjyqtari
Arta Jusufi Naim Rekaliu

KESHILLE JURIDIKE: Kundér kétij aktgjykimi palét kané té drejté ankese né Gjykatén e Apelit
né Kosové, né afat prej tridhjeté (30) ditésh, llogaritur nga dita e pranimit té aktgjykimit. Ankesa

dorézohet pérmes késaj Gjykate, né kopje té mjaftueshme pér palét dhe pér gjykatén.

